


Hindisaha Beero oo Barwaaqee Soomaaliya (BBS) wuxuu dhiirrigeliyaa 
Beer falasho isku-dhaf ah oo mideysa beerista dalagyada iyo xannaanayn-
ta xoolaha, si loo helo wax-soosaar sare, isticmaal hufan oo khayraadka 
dabiiciga ah, iyo adkaysi ka dhan ah isbeddelka cimilada.

Iyadoo la raacayo barnaamijka Beero oo Barwaaqee 
Soomaaliya (BBS), wax soo saarka beeraha, beero 
isku-dhafan, iyo nololeedka reer miyiga waxaa lagu 
maareynayaa hal nidaam oo cimilada u adkaysta. 
Qaabkan tusaalaha ah wuxuu dhiirrigelinayaa istic-
maalka dhulka, biyaha, iyo kheyraadka kale ee 
dabiiciga ah si nidaamsan, isla markaana kordhinaya 
wax soo saarka iyo u adkaysiga saameynta cimilada.

Barnaamijka BBS wuxuu adeegsadaa qaab dhis-
meed heerar badan leh: Hoggaan siyaasadeed oo 
heer qaran ah, Hirgelinta mid heer gobol ah, iyo 
maamul ku saleysan bulshada. Joogteynta iyo 
ballaarinta waxaa lagu xaqiijinayaa iskaashi adag oo 
ay kuwada jiraan iskaashiga dawladeed iyo midka  
gaarka loo leeyahay (PPP).

Mudnaantu waxay diiradda saartaa kordhinta wax 
soo saarka beeraha iyo hababka tayaynta dalaga, 
xoojinta waraabka, cilmi baarista, fidinta adeegyada 
beeraha, iyo nidaamyada goosashada ka dib, iyo 
sidoo kale hagaajinta amniga cuntada iyo nafaqada. 
Waxa kale oo xoogga la saarayaa adkaysiga cimila-
da, hal Abuurka, makaanikada, adeegyada dijitaalka 
xooggan si loo hubiyo horumar beeraha oo waara oo 
si wanaagsana loo maamulo.

BEERO OO BARWAAQEE 
SOOMAALIYA (BBS)

BBS

“Waxaa Wasaaradda ka go’an inay dhisto beero 
tusaale ah oo isku-dhafan, iyadoo adeegsanaysa 
hab xulasho cad oo tartan ku saleysan.”

Beeraha iyo Daaqsiga Reer Miyiga ee Soomaaliya

Maxaa Ka Dhigaya BBS 
Mid Gaar ah?

BBS waxay soo bandhigaysaa qaab cusub 

oo beero Isku dhaf, waara, kuna saleysan 

tignoolajiyad casri ah, kana fog habab 

kala-go’an oo hore loo adeegsan jiray.

Waa Midkii Ugu 
Horreeyay 35 Sano 

Gudahood:

Si ka duwan mashaariicda caadiga ah, 
BBS waxaa lagu doortaa Cilmi baaris iyo 
qiimeyn suurtagalnimo oo dhab ah, si loo 
hubiyo ku habboonaanta, natiijo waarta, 
iyo saameyn togan.

Xulasho Goobo 
ku Saleysan 

Caddeyn:

Adkaysiga cimilada ayaa laf dhabar u ah BBS; 
barnaamijku wuxuu xaqiijinayaa helitaanka 
biyo joogto ah sannadka oo dhan iyada oo 
loo marayo wabiyo, tiirsanaanta Roobabka, 
Ceelasha iyo nidaamyo waraab casri ah.

Helitaanka 
Biyo Sannadka 

Oo Dhan:

Beeraleydu ma aha oo keliya ka faa’iideystayaal; 
waa ka qayb qaateyaal maalgeliya 50–80% 
kharashka, taas oo xaqiijinaysa lahaansho, 
isla-xisaabtan, iyo waaritaan beerasho 
muddo dheer.

Lahaansho 
Beeraley & 

Wada-maalgelin:

Iyadoo laga bilaabayo 9 beerood oo tijaabo ah, 
BBS waxaa loogu talagalay in si degdeg ah loogu 
ballaariyo ilaa 100 beerood oo tusaale ah guud 
ahaan dalka, kana dhigaysa awood wax ka beddel 
ku yeesha beeraha Soomaaliya.

Qaab Isbeddel o
o La Ballaarin 

Karo:

BBS waxay mudnaan siineysaa haweenka, dhalinyarada, 
dadka laga tirada badan yahay, iyo bulshooyinka nugul, 
iyadoo faa’iidooyinku gaadhayaan bulshada inteeda 
kale iyada oo loo marayo Dugsiyada Beeraleyda 
(Farmer Field Schools) iyo barnaamijyada wacyigelinta.

Mid Loo Dhan 
Yahay oo Qaab 

Bulsho ku 
Saleysan:

Qaab-dhismeedka

Mudnaanta Istiraatiijiyadeed

Waraabka Casriga ah ee BBS

Beeraha iyo Daaqsinta Miyiga ee Soomaaliya

“Wasaaraddu waa ay ka go’an tahay dhisidda & hirgelinta 

beero tusaale ah oo isku dhafan iyada oo loo marayo 

hannaan xulasho hufan oo tartan ku saleysan.”


